
«Նպատակային ուսումնառության համար քաղաքացուն պարտադիր զինվորական ծառայության զորակոչից տարկետում տալու և տրված տարկետումը դադարելու պայմանները սահմանելու մասին» և «Բարձրագույն ուսումնական հաստատություններում ուսումնառության ընթացքում զինվորական պատրաստություն անցնելու կարգը սահմանելու և Հայաստանի Հանրապետության կառավարության 1994 թվականի մայիսի 19-ի N 232 որոշումն ուժը կորցրած ճանաչելու մասին» ՀՀ կառավարության որոշումների նախագծեր առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն
	«Նպատակային ուսումնառության համար քաղաքացուն պարտադիր զինվորական ծառայության զորակոչից տարկետում տալու և տրված տարկետումը դադարելու պայմանները սահմանելու մասին» ՀՀ կառավարության որոշման նախագիծ. 

1. Նախագծի 2-րդ կետի 1-ին ենթակետում «ս.թ.» բառը փոխարինել «2018թ.» բառով:
2. Նախագծի 2-րդ կետի նույն ենթակետում հստակեցման կարիք ունեն քաղաքացիների ընտրության մրցույթի թեստերի ձևավորման սկզբունքները և չափանիշները:

3. Նախագծի հավելված 1-ի 2-րդ կետում նախատեսվում է, որ դիմում ներկայացրած քաղաքացիների առողջական վիճակի փորձաքննությունն իրականացվում է ռազմաուսումնական հաստատությունների դիմորդների համար սահմանված կարգով: Այս առումով անհրաժեշտ է հղում տալ այն իրավական ակտին, որով սահմանվում է ռազմաուսումնական հաստատությունների դիմորդների համար նախատեսված կարգը և նշել հիշյալ իրավական ակտի կրճատ անվանումը:
«Բարձրագույն ուսումնական հաստատություններում ուսումնառության ընթացքում զինվորական պատրաստություն անցնելու կարգը սահմանելու և Հայաստանի Հանրապետության կառավարության 1994 թվականի մայիսի 19-ի N 232 որոշումն ուժը կորցրած ճանաչելու մասին» ՀՀ կառավարության որոշման նախագիծ.

Նախագիծը համապատասխանում է ՀՀ օրենսդրության պահանջներին:
	Ընդունվել է:

Թեստերի ձևավորման սկզբունքները և չափանիշները տրված են որոշման 1-ին հավելվածի 6-րդ կետում:

Քաղաքացիների առողջական վիճակի փորձաքննությունը կարգավորող ՀՀ կառավարության որոշման նախագիծը ներկայացվել է շահագրգիռ մարմինների քննարկմանը:

Ընդունվել է ի գիտություն:

	2.
	ՀՀ կրթության և գիտության նախարարություն
	«Նպատակային ուսումնառության համար քաղաքացուն պարտադիր զինվորական ծառայության զորակոչից տարկետում տալու և տրված տարկետումը դադարելու պայմանները սահմանելու մասին» ՀՀ կառավարության որոշման նախագիծ. 

1. Որոշման նախագիծը լրացուցիչ քննարկման կարիք ունի: Այն անհրաժեշտ է քննարկման ներկայացնել նաև Գնահատման և թեստավորման կենտրոնին:
2. Որոշման նախագծի 2-րդ կետում «մինչև ս.թ. հունիսի 1-ը» և «մարտի 1-ը» բառերը համապատասխանաբար փոխարինել «մինչև յուրաքանչյուր տարվա հունիսի 1-ը» և «փետրվարի 1-ը» բառերով:
3. Հավելված 1-ի 5-րդ կետի 2-րդ ենթակետում «կլինիկական ռեզիդենտուրա» բառերը փոխարինել «ինտերնատուրա» բառով, հաշվի առնելով «Բարձրագույն և հետբուհական մասնագիտական կրթության մասին» ՀՀ օրենքի 3-րդ հոդվածը: Հարկ է նշել, որ ներկայումս ՀՀ Ազգային ժողով է ներկայացվել «Բարձրագույն կրթության մասին» ՀՀ օրենքի նախագիծ, որով սահմանված է «ռեզիդենտ (կլինիկական օրդինատոր)» հասկացությունը:
4. Հավելված 1-ի 6-րդ կետը քննարկման կարիք ունի, նկատի ունենալով նաև ՀՀ Սահմանադրության 6-րդ հոդվածի 2-րդ մասի պահանջները:
5. Հավելված 1-ի 8-րդ կետում մրցույթի արդյունքներով հաղթող ճանաչված հավասար պայմանների դեպքում քաղաքացիների «վիճակահանություն» անցկացնելու հարցը առաջարկում եմ դիտարկել ՀՀ կառավարության 26.04.2012թ. N 597-Ն որոշման հավելվածի 103-րդ կետի կարգավորումներին համապատասխան:
«Բարձրագույն ուսումնական հաստատություններում ուսումնառության ընթացքում զինվորական պատրաստություն անցնելու կարգը սահմանելու և Հայաստանի Հանրապետության կառավարության 1994 թվականի մայիսի 19-ի N 232 որոշումն ուժը կորցրած ճանաչելու մասին» ՀՀ կառավարության որոշման նախագիծ.

Դիտողություններ և առաջարկություններ չկան:

	Նախագծի մշակման ընթացքում իրականացվել է համատեղ աշխատանք կենտրոնի հետ:

Ընդունվել է:

Նախագծում «կլինիկական ռեզիդենտուրա» բառերն օգտագործվել են «Բարձրագույն կրթության մասին» ՀՀ օրենքի նախագծի դրույթները հաշվի առնելով՝ նաև կնքված պայմանագրում հետագայում փոփոխություններ կատարելուց զերծ մնալու նպատակով:

Գնահատման և թեստավորման կենտրոնի հետ համատեղ հավելված 1-ի 6-րդ կետը խմբագրվել է:

Չի ընդունվել:
Ընդունվել է ի գիտություն:

	3.
	ՀՀ ֆինանսների նախարարություն
	«Նպատակային ուսումնառության համար քաղաքացուն պարտադիր զինվորական ծառայության զորակոչից տարկետում տալու և տրված տարկետումը դադարելու պայմանները սահմանելու մասին» ՀՀ կառավարության որոշման նախագիծ. 

1. Նախագծի հավելված 1-ի 14-րդ կետը խմբագրել՝ այն համապատասխանեցնելով «Բարձրագույն և հետբուհական մասնագիտական կրթության մասին» ՀՀ օրենքի 5-րդ հոդվածի 3-րդ կետի վերջին նախադասությանը, ըստ որի փոխհատուցված գումարի 70 տոկոսը բարձրագույն ուսումնական հաստատությունը վերադարձնում է ՀՀ պետական բյուջե, իսկ 30 տոկոսը տնօրինում է ՀՀ օրենսդրությամբ սահմանված կարգով:
2. Նախագծի հավելված 1-ին կից Ձև 3-ից հանել 2.1.5 ենթակետը (մագիստրատուրա ընդունվելու մասով), նկատի ունենալով, որ նշված հավելվածը վերաբերում է բարձրագույն ուսումնական հաստատություններում բակալավրի կամ դիպլոմավորված մասնագետի կամ ինտեգրացված կրթական ծրագրով առկա ուսուցմամբ սովորող ուսանողներին:

«Բարձրագույն ուսումնական հաստատություններում ուսումնառության ընթացքում զինվորական պատրաստություն անցնելու կարգը սահմանելու և Հայաստանի Հանրապետության կառավարության 1994 թվականի մայիսի 19-ի N 232 որոշումն ուժը կորցրած ճանաչելու մասին» ՀՀ կառավարության որոշման նախագիծ.

Դիտողություններ և առաջարկություններ չկան:
	Նշված օրենքն ուժը կորցրած է ճանաչվելու ՀՀ Ազգային ժողով ներկայացված «Բարձրագույն կրթության մասին» ՀՀ օրենքի նախագծով, որում ՀՀ ՊՆ առաջարկությամբ ներառվել են որոշման նախագծում նախա-տեսվող կարգավորումները:

«Պատիվ ունեմ» ծրագրի հանրային քննարկման շրջանակներում արդեն իսկ հնչեցվել է ծրագրով սպայական զինվորական ծառայություն անցած անձանց մագիստրա-տուրայում անվճար սովորելու հնարավորությունը:
Ընդունվել է ի գիտություն: 

	4.
	ՀՀ ոստիկանություն
	Որոշումների նախագծերի վերաբերյալ դիտողություններ և առաջարկություններ չկան:
	Ընդունվել է ի գիտություն:

	5.
	ՀՀ ազգային անվտանգության ծառայություն
	Որոշումների նախագծերի վերաբերյալ դիտողություններ և առաջարկություններ չկան:
	Ընդունվել է ի գիտություն:

	6.
	«Օրենսդրության կարգավորման ազգային կենտրոն» հիմնադրամ
	«Նպատակային ուսումնառության համար քաղաքացուն պարտադիր զինվորական ծառայության զորակոչից տարկետում տալու և տրված տարկետումը դադարելու պայմանները սահմանելու մասին» ՀՀ կառավարության որոշման նախագիծ. 
Նախագծի Հավելված 1-ի 13-րդ կետը վերախմբագրել հետևյալ կերպ.

«13. Սույն պայմանների 12-րդ կետի համաձայն պայմանագիրը վաղաժամկետ դադարեցվելու դեպքում քաղաքացիները, պայմանագրում նախատեսված ժամկետում, բարձրագույն ուսումնական հաստատությանը միանվագ վճարում են այդ հաստատության վճարովի համակարգում տվյալ մասնագիտության գծով ուսումնառության տարիների համար սույն ծրագրի շրջանակներում փոխհատուցված ուսման վարձը և փոխհատուցված գումարի 12 տոկոսը (այսուհետ՝ հրաժարագին), որի հաշվարկը քաղաքացուն ներկայացնում է համապատասխան բարձրագույն ուսումնական հաստատությունը: Պայմանագրում նախատեսված ժամկետում քաղաքացու կողմից հրաժարագինը չվճարվելու դեպքում դրա բռնագանձումն իրականացվում է դատական կարգով՝ համապատասխան բարձրագույն ուսումնական հաստատության կողմից: Սույն կետում սահմանված գործընթացի նկատմամբ հսկողությունն իրականացվում է Հայաստանի Հանրապետության կրթության և գիտության նախարարության կողմից:»:
 «Բարձրագույն ուսումնական հաստատություններում ուսումնառության ընթացքում զինվորական պատրաստություն անցնելու կարգը սահմանելու և Հայաստանի Հանրապետության կառավարության 1994 թվականի մայիսի 19-ի N 232 որոշումն ուժը կորցրած ճանաչելու մասին» ՀՀ կառավարության որոշման նախագիծ

Դիտողություններ և առաջարկություններ չեն ներկայացվել: 
 
	Չի ընդունվել, քանի որ ուսման վարձի հանրագումարի կրկնապատիկը վճարելու պահանջը սահմանված է «Զինվորական ծառայության և զինծառայողի կարգավիճակի մասին» ՀՀ օրենքի 54-րդ հոդվածի 4-րդ մասում:


	7.
	ՀՀ մարդու իրավունքների պաշտպան
	«Նպատակային ուսումնառության համար քաղաքացուն պարտադիր զինվորական ծառայության զորակոչից տարկետում տալու և տրված տարկետումը դադարելու պայմանները սահմանելու մասին» ՀՀ կառավարության որոշման նախագիծ
1. 1-ին հավելվածի 2-րդ կետում սահմանված է, որ քաղաքացին նպատակային ուսումնառություն ստանալու համար կարող է դիմում ներկայացնել զորակոչի նախապատրաստական փուլի ժամանակ, սակայն ոչ ուշ, քան տվյալ տարվա հունիսի 1-ը:
Վերը նշված իրավական ձևակերպումը կարող է խնդիր առաջացնել ՀՀ Սահմանադրության 79-րդ հոդվածով ամրագրված՝ որոշակիության սկզբունքի տեսանկյունից, համաձայն որի՝ հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ:

ՀՀ օրենսդրությամբ սահմանված չէ զորակոչի նախապատրաստական փուլի հստակ ժամկետ, և նպատակային ուսումնառություն ստանալու համար դիմելու ցանկություն ունեցող անձի համար կարող է անորոշ լինել, թե երբվանից սկսած կարող է դիմել: Բացի այդ, կարծում ենք, պետք է խրախուսել նպատակային ուսումնառություն ստանալու համար քաղաքացու ավելի շուտ դիմելը:

Ավելին՝ նույն կետում նշված է. «Սույն կետում նախատեսված ժամկետից հետո ներկայացված դիմումները ենթակա չեն ընթացքավորման և վերադարձվում են դիմումատուին»: Ինչպես երևում է, Նախագիծը նախատեսում է դիմումները չքննարկելու հնարավորություն միայն սահմանված ժամկետից ուշ դիմելու դեպքում, իսկ ժամկետից շուտ դիմելու դեպքում նման հնարավորություն նախատեսված չէ:

Ելնելով վերոգրյալից՝ Հավելվածի 2-րդ կետում «զորակոչի նախապատրաստական փուլի ժամանակ, սակայն ոչ ուշ, քան» բառերը առաջարկվում է փոխարինել «մինչև» բառով։

2. Ինչպես արդեն նշվեց, Հավելվածի 2-րդ կետով սահմանված է.«Սույն կետում նախատեսված ժամկետից հետո ներկայացված դիմումները ենթակա չեն ընթացքավորման և վերադարձվում են դիմումատուին»:

Կարծում ենք, որ նախատեսված ժամկետից հետո ոչ թե պետք է միայն դիմումատուին հետ վերադարձնել դիմումը, այլ անհրաժեշտ է վերջինիս տրամադրել նաև գրավոր պարզաբանում, թե ինչ պատճառով նրա դիմումը չի քննարկվել: Ըստ այդմ, «ընթացքավորման» բառը հարկավոր է փոխարինել «քննարկման» բառով:

Ելնելով վերոգրյալից՝ առաջարկում ենք Հավելվածի 2-րդ կետում «ընթացքավորման և վերադարձվում են դիմումատուին» բառերը փոխարինել «քննարկման, որի մասին դիմումատուն գրավոր տեղեկացվում է» բառերով:

3. Հավելվածի 6-րդ կետով սահմանված է, որ գնահատման և թեստավորման կենտրոնի կողմից մրցույթի անցկացման օրը և տեղը, մրցույթի անցկացման կարգը, արդյունքների գնահատման և հաղթող ճանաչվելու պայմանները հրապարակվում են նախապես՝ ոչ ուշ, քան մրցույթի անցկացման օրվանից 7 օր առաջ: Մինչդեռ, Նախագծով սահմանված չէ մրցույթի արդյունքների բողոքարկման հնարավորություն:

Ելնելով վերոգրյալից՝ առաջարկում ենք Հավելվածի 6-րդ կետում «պայմանները» բառից հետո ավելացնել «, ինչպես նաև մրցույթի արդյունքների բողոքարկման կարգը» բառակապակցությունը:

4. Հավելվածի 8-րդ կետով սահմանված է, որ եթե մրցույթի արդյունքներով հաղթող ճանաչված քաղաքացիների քանակը գերազանցում է տվյալ ուսումնական տարվա շրջանակներում Հայաստանի Հանրապետության նախարարության կողմից ներկայացված ընդունելության տեղերի թվաքանակը, ապա Հայաստանի Հանրապետության պաշտպանության նախարարության կողմից իրականացվում է վիճակահանություն, որի արդյունքներով պայմանագիր չկնքվող քաղաքացիների զորակոչն իրականացվում է օրենքով սահմանված կարգով:

Այս պարագայում հնարավոր են իրավիճակներ, երբ ավելի բարձր միավորներ հավաքած մասնակիցները վիճակահանության արդյունքում զրկվեն պայմանագիր կնքելու իրավունքից, մինչդեռ մրցույթում հաղթող ճանաչված, սակայն ավելի քիչ միավորներ հավաքած մասնակիցները իրավունք ստանան նպատակային ուսումնառության պայմանագիր կնքել: 

Կարծում ենք, որ արդարացի կլինի նախապատվությունը տալ առավել միավորներ հավաքած մասնակիցներին, որից հետո նոր միայն, անհրաժեշտություն առաջանալու դեպքում, մրցույթում հաղթած, սակայն հավասար միավորներ հավաքած մասնակիցների միջև անցկացնել վիճակահանություն:

5. Հավելվածի 10-րդ կետով սահմանված է, որ տարածքային զինվորական կոմիսարիատները պայմանագիր կնքած քաղաքացիների տարկետումը ձևակերպում են ուսումնառության ամբողջ ժամկետով՝ մինչև ուսումնառության ավարտի օրը ներառյալ, սակայն ոչ ավելի, քան քաղաքացու 26 տարին լրանալու օրը՝ համապատասխան ուսումնական հաստատության կողմից քաղաքացու ուսումնառության ժամկետի վերաբերյալ տրված տեղեկանքի հիման վրա:

Այս կապակցությամբ հարկ է նկատել, որ հավելվածի 2-րդ կետով արդեն իսկ բացառվում է նշված անձանց դիմելու հնարավորությունը, ուստի զինվորական կոմիսարիատները չեն կարող նշված անձանց տարկետում տալու հարցը քննարկել: Բացի այդ, ՀՀ օրենսդրությամբ սահմանված է «տարկետում տալ» եզրույթը, ուստի առաջարկում ենք Հավելվածի 10-րդ կետում «ձևակերպում» բառը փոխարինել «տալու» բառով: Նույն տրամաբանությամբ անհրաժեշտ է Նախագծի 2-րդ հավելվածի 5-րդ կետում «ձևակերպելու» բառը փոխարինել «տալու» բառով, իսկ «քաղաքացիների տարկետումը ձևակերպում են» բառերը փոխարինել «քաղաքացիներին տարկետում տալիս են» բառերով:

6. Հավելվածի 13-րդ կետով սահմանված է, որ պայմանագիրը վաղաժամկետ դադարեցրած քաղաքացիները, պայմանագրում նախատեսված ժամկետում, բարձրագույն ուսումնական հաստատությանը միանվագ վճարում են այդ հաստատության վճարովի համակարգում տվյալ մասնագիտության գծով ուսումնառության տարիների համար սահմանված ուսման վարձի հանրագումարի կրկնապատիկը (այսուհետ՝ հրաժարագին), որի հաշվարկը քաղաքացուն ներկայացնում է համապատասխան բարձրագույն ուսումնական հաստատությունը:

Հարկ է նկատել, որ տվյալ կետի համաձայն՝ հրաժարագին պետք է վճարեն պայմանագիրը վաղաժամկետ դադարեցրած բոլոր քաղաքացիները՝ անկախ դադարեցման պատճառներից: Մինչդեռ, հնարավոր են իրավիճակներ, երբ անձն առողջական վիճակով պայմանավորված իր կամքից անկախ չկարողանա կատարել իր պայմանագրային պարտավորությունները: Իսկ տվյալ դեպքերում նրանց վրա հրաժարագին վճարելու պարտականություն դնելը չի կարող իրավաչափ համարվել: 

«Զինվորական ծառայության և զինծառայողի կարգավիճակի մասին» ՀՀ օրենքով նմանատիպ մոտեցում է դրսևորվել նաև ռազմաուսումնական հաստատությունն ավարտած քաղաքացիների դեպքում՝ նրանց ազատելով տուժանք վճարելու պարտականությունից առողջական վիճակի պատճառով զինվորական ծառայության համար ոչ պիտանի ճանաչվելու, դատարանի՝ օրինական ուժի մեջ մտած դատավճռով ազատազրկման դատապարտվելու հիման վրա պատիժ կրելիս, մահանալու կամ դատական կարգով անհայտ բացակայող կամ մահացած ճանաչվելու դեպքերում:

Քանի որ Հավելվածի 2-րդ կետով սահմանվում է, որ դիմում ներկայացրած քաղաքացիների առողջական վիճակի փորձաքննությունն իրականացվում է ռազմաուսումնական հաստատությունների դիմորդների համար սահմանած կարգով, հետևաբար, եթե ուսումնառության ընթացքում քաղաքացին ձեռք է բերում այնպիսի առողջական խնդիր, որի արդյունքում պիտանի չէ զինվորական ծառայությանը՝ համաձայն ՀՀ պաշտպանության նախարարի 2013 թվականի ապրիլի 8-ի թիվ 410-Ն հրամանով հաստատված՝ ռազմաուսումնական հաստատությունների դիմորդների առողջական վիճակի և ֆիզիկական զարգացման սահմանափակումների աստիճանների ցանկի, ապա քաղաքացին կարող է զորակոչվել պարտադիր ժամկետային զինվորական ծառայության՝ ընդհանուր հիմունքներով, եթե վերջինս բժշկական հետազոտությունների արդյունքում պիտանի ճանաչվի պարտադիր ժամկետային զինվորական ծառայությանը:

Կարծում ենք, որ վերը նշված տրամաբանությամբ չի կարելի պահանջել, որ նշված քաղաքացիները վճարեն հրաժարագին: Բացի այդ, նման բացառություններ չնախատեսելը կարող է բազմաթիվ քաղաքացիների ետ պահել նպատակային ուսումնառության համար դիմելու ցանկությունից: 

Հետևաբար, առաջարկում ենք Նախագծով սահմանել, որ առողջական վիճակի պատճառով զինվորական ծառայության համար ոչ պիտանի ճանաչվելու, դատարանի՝ օրինական ուժի մեջ մտած դատավճռով ազատազրկման դատապարտվելու հիման վրա պատիժ կրելիս, մահանալու կամ դատական կարգով անհայտ բացակայող կամ մահացած ճանաչվելու դեպքերում քաղաքացին ազատվում է սահմանված հրաժարագինը վճարելու պարտականությունից:

7. Հավելվածով սահմանված Ձև 1-ում առաջարկվում է սահմանել քաղաքացու կողմից ներկայացվող դիմումի ձևը, որտեղ քաղաքացին պետք է նշի, որ ցանկություն ունի ՀՀ պաշտպանության նախարարության հետ կնքել համապատասխան պայմանագիր՝ նպատակային ուսումնառության համար պարտադիր զինվորական ծառայության զորակոչից տարկետում ստանալու նպատակով:

Այս կապակցությամբ հարկ է նկատել, որ քաղաքացին համապատասխան պայմանագիր կնքում է ոչ թե նպատակային ուսումնառության համար պարտադիր զինվորական ծառայության զորակոչից տարկետում ստանալու, այլ նպատակային ուսումնառություն անցնելու և ուսումնառության ավարտից հետո զինվորական ծառայություն անցնելու նպատակով:

Բացի այդ, դիմումին կից ներկայացվող փաստաթղթերի ցանկում նշված չէ քաղաքացու անձը հաստատող փաստաթղթի պատճենը, մինչդեռ Հավելվածի 2-րդ կետով նախատեսված՝ դիմումին կից ներկայացվող փաստաթղթերի ցանկում, ի թիվս այլ փաստաթղթերի, նշվում է, որ քաղաքացին պետք է ներկայացնի նաև անձը հաստատող փաստաթղթի պատճենը:

Ելնելով վերոգրյալից՝ առաջարկում ենք Հավելվածով սահմանված Ձև 1-ում «նպատակային ուսումնառության համար պարտադիր զինվորական ծառայության զորակոչից տարկետում ստանալու նպատակով» բառերը հանել, իսկ «Կից ներկայացնում եմ» բառերից հետո լրացնել «անձը և» բառերը:
8. Հավելվածով սահմանված Ձև 3-ում սահմանված է ուսումնառության ընթացքում զինվորական պատրաստություն անցնելու և ուսումնառության ավարտից հետո ՀՀ պաշտպանության նախարարության կողմից նշված վայրում և պայմաններում զինվորական ծառայություն անցնելու մասին պայմանգրի ձևը:

Հարկ է նշել, որ նույն Պայմանագրում նախատեսված են ինչպես դասակի հրամանատարի պաշտոնի համալրման զինվորական պատրաստություն անցած լինելու դեպքերը, այնպես էլ բժշկական մասնագիտացում պահանջող պաշտոնների համալրման պատրաստություն անցած լինելու դեպքերը, ինչը կարող է շփոթություն առաջացնել պայմանագիր կնքելու ցանկություն հայտնած անձի մոտ՝ իրեն չվերաբերող դրույթներ պայմանագրում ներառված լինելու պատճառով:

Ելնելով վերոգրյալից՝ առաջարկում ենք դասակի հրամանատարի պաշտոնի համալրման զինվորական պատրաստություն անցած լինելու և բժշկական մասնագիտացում պահանջող պաշտոնների համալրման պատրաստություն անցած լինելու դեպքերի համար մշակել առանձին պայմանագրերի ձևեր:

9. Պայմանագրի 2.1.6 կետում առաջարկվում է նշել, որ քաղաքացին իրավունք ունի սույն պայմանագրի գործողության ժամկետի ընթացքում հրաժարվելու պայմանագրից: Պայմանագրի 2.2.4 և 2.3.3 կետերում նույնպես օգտագործվում է «պայմանագրից հրաժարվել» ձևակերպումը:

Հարկ է նշել, «Զինվորական ծառայության և զինծառայողի կարգավիճակի մասին» ՀՀ օրենքի 32-րդ հոդվածի 2-րդ մասում «պայմանագրից հրաժարվել» ձևակերպման փոխարեն օգտագործվում է «վաղաժամկետ դադարեցնել պայմանագիրը» արտահայտությունը: 

Ելնելով վերոգրյալից, ինչպես նաև ձևակերպումների միասնականությունն ու հստակությունն ապահովելու նպատակով առաջարկում ենք Պայմանագրի 2.1.6 կետում «հրաժարվելու պայմանագրից» բառերը փոխարինել «վաղաժամկետ դադարեցնել պայմանագիրը» բառերով, իսկ Պայմանագրի 2.2.4 և 2.3.3 կետերում «պայամանագրից հրաժարվելու» բառերը փոխարինել «պայմանագիրը վաղաժամկետ դադարեցնելու» բառերով:

10. Պայմանագրի 2.3.2 կետում սահմանված է, որ քաղաքացու կողմից զինվորական պատրաստության ծրագիրը չապահովելու դեպքում Պաշտպանության նախարարությունն իրավունք ունի քաղաքացուն հեռացնել զինվորական պատրաստությունից: Տվյալ դեպքում կարող է խնդրահարույց լինել «չապահովելու դեպքում» ձևակերպումը, որի փոխարեն կարելի է օգտագործել «չանցնելու դեպքում» ձևակերպումը:

Ելնելով վերոգրյալից՝ առաջարկում ենք Պայմանագրի 2.3.2 կետում «չապահովելու» բառը փոխարինել «չանցնելու» բառով:

11. Պայմանագրի 2.4.3 կետում, պաշտպանության նախարարության պարտականությունների մեջ, ի թիվս այլ պարտականությունների, նշվում է նաև «նախարարության մասով ապահովել սույն պայմանագրի 2.1.1, 2.1.3 և 2.1.4 կետերի կատարումը:»:
Պետք է նշել, որ մատնանշված կետերի կատարումը Պաշտպանության նախարարության իրավասությունների ներքո է, բացի այդ «նախարարության մասով ապահովել» արտահայտությունը կրկնաբանություն է, քանի որ Պայմանագրի 2.4 կետից արդեն իսկ երևում է, որ վերը նշված կետերի կատարումը Պաշտպանության նախարարության պարտականություններից է:

Ելնելով վերոգրյալից՝ առաջարկում ենք Պայմանագրի 2.4.3 կետից հանել «նախարարության մասով ապահովել» բառերը:

12. Նախագծին կից ներկայացված՝ «Նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ» տեղեկանքում նշվում է, որ «(...) քաղաքացիների ուսման վարձի փոխհատուցումն իրականացվելու է յուրաքանչյուր ուսումնական տարվա պետական պատվերով ընդունելության տեղերի շրջանակներում:»:

Այս կապակցությամբ հարկ է ընդգծել, որ ՀՀ Սահմանադրության 86-րդ հոդվածի 13-րդ կետի համաձայն՝ տնտեսական, սոցիալական և մշակութային ոլորտներում պետության քաղաքականության հիմնական նպատակներից է անվճար բարձրագույն և այլ մասնագիտական կրթության զարգացումը:

Իսկ Նախագծի ընդունման դեպքում կսահմանափակվի այլ անձանց՝ անվճար բարձրագույն և այլ մասնագիտական կրթություն ստանալու իրավունքը՝ ի հաշիվ նպատակային ուսուցման նպատակով պայմանագիր կնքած քաղաքացիների:

Հետևաբար, առաջարկում ենք նպատակային ուսուցման նպատակով պայմանագիր կնքած քաղաքացիների համար սահմանել պետական պատվերով ընդունելության լրացուցիչ տեղեր:
«Բարձրագույն ուսումնական հաստատություններում ուսումնառության ընթացքում զինվորական պատրաստություն անցնելու կարգը սահմանելու և Հայաստանի Հանրապետության կառավարության 1994 թվականի մայիսի 19-ի N 232 որոշումն ուժը կորցրած ճանաչելու մասին» ՀՀ կառավարության որոշման նախագիծ

Նախագծի հավելվածով հաստատված կարգի 7-րդ կետով սահմանվում է, որ զինվորական պատրաստության ընթացքում քաղաքացիներն ապահովվում են զինվորական համազգեստով, անհրաժեշտ ուսումնական նյութերով: Զինվորական պատրաստության ներգրավման օրերին քաղաքացիներն ապահովվում են մեկանգամյա սննդով՝ համապատասխան ռազմաուսումնական հաստատության կուրսանտների համար նախատեսված կարգով:
Միևնույն ժամանակ, Կարգով չի սահմանվում, թե ինչ կարգավիճակ ունեն քաղաքացիները՝ ուսումնառության ընթացքում համապատասխան ռազմաուսումնական հաստատությունում զինվորական պատրաստություն անցնելիս: Վերը նշված քաղաքացիների կարգավիճակի հստակությունը կարևոր է, քանի որ Կարգի 9-րդ կետով սահմանվում են զինվորական պատրաստությունից նրանց հեռացման դեպքերը, որոնց թվում է նաև ռազմաուսումնական հաստատության ներքին կարգուկանոնը չպահպանելը (անկարգապահությունը): 

Կարծում ենք, տվյալ դեպքերում անհրաժեշտ է անցկացնել ծառայողական քննություն՝ պարզելու, թե արդյոք քաղաքացին թույլ է տվել կարգուկանոնի խախտում, պարզել նրա մեղավորության աստիճանը և այլ հանգամանքներ՝ այդ կերպ բացառելով հնարավոր սուբյեկտիվ մոտեցումը: Ծառայողական քննության անցկացումը առավել կարևորվում է՝ պայմանավորված այն հանգամանքով, որ զինվորական պատրաստությունից հեռացումը քաղաքացու համար առաջացնում է իրավական հետևանքներ, այդ թվում՝ հրաժարագին վճարելու պարտավորության առաջացում: Իսկ ծառայողական քննություն հնարավոր է իրականացնել միայն այն դեպքում, երբ քաղաքացին համապատասխան ռազմաուսումնական հաստատությունում զինվորական պատրաստություն անցնելիս օգտվի այնտեղ սովորող կուրսանտների իրավունքներից և պարտականություններից:

Ելնելով վերոգրյալից՝ Կարգի 7-րդ կետում առաջարկվում է ավելացնել դրույթ այն մասին, որ զինվորական պատրաստության ներգրավման օրերին քաղաքացիներն օգտվում են համապատասխան ռազմաուսումնական հաստատության կուրսանտների իրավունքներից և պարտականություններից:

13. Կարգի 9-րդ կետի 3-րդ ենթակետով սահմանվում է, որ զինվորական պատրաստության միջանկյալ ստուգարքները կամ ռազմական պատրաստության գծով ավարտական քննությունները չհանձնելու դեպքում քաղաքացին զինվորական պատրաստությունից հեռացվում է:
Պետք է նշել, որ տվյալ դեպքում կարող է խնդրահարույց լինել «չհանձնելու դեպքում» ձևակերպումը: Հնարավոր են իրավիճակներ, երբ քաղաքացին հանձնի քննությունը, սակայն անբավարար գնահատական ստանա:

Ելնելով վերոգրյալից՝ առաջարկում ենք Կարգի 9-րդ կետի 3-րդ ենթակետը շարադրել հետևյալ բովանդակությամբ. «զինվորական պատրաստության միջանկյալ ստուգարքների կամ ռազմական պատրաստության գծով ավարտական քննությունների արդյունքում անբավարար առաջադիմություն ցուցաբերելու դեպքերում:»:
	Ընդունվել է մասամբ, «հունիսի 1-ը» բառերից առաջ լրացվել է «մինչև» բառը:
Հավելվածի 2-րդ կետը խմբագրվել է:

Հավելվածի 6-րդ կետը խմբագրվել է:
Ընդունվել է, 8-րդ կետը խմբագրվել է:
Ընդունվել է մասամբ, 10-րդ կետը խմբագրվել է, միաժամանակ «Զինվորական ծառայության և զինծառայողի կարգավիճակի մասին» ՀՀ օրենքի 25-րդ հոդվածի 3-րդ մասի 1-ին կետի համաձայն «բ» պարբերության համաձայն տարկետում տրվում է մարզային զորակոչային հանձնաժողովի կողմից, որի կապակցությամբ նախագծում օգտագործվել է «զինկոմի-սարիատի կողմից սահմանված կարգով ձևակերպելու» եզրույթը:
Չի ընդունվել, քանի որ «անկախ պատճառներից» ուսման վարձի հանրագումարի կրկնապատիկը վճարելու պահանջը սահմանված է «Զինվորական ծառայության և զինծառայողի կարգավիճակի մասին» ՀՀ օրենքի 32-րդ հոդվածի 2-րդ մասի երկրորդ նախադասությունում:

Ընդունվել է մասամբ, դիմումի ձևում լրացվել է միայն անձը հաստատող փաստաթղթի ներկայացումը, քանի որ մյուս ձևակերպումները համապատաս-խանում են «Զինվորական ծառայության և զինծառայողի կարգավիճակի մասին» ՀՀ օրենքի 22-րդ հոդվածի 3-րդ մասի պահանջներին:

Չի ընդունվել, քանի որ առանձին պայմանագրերի կնքման անհրաժեշտությունը բացակայում է՝ հաշվի առնելով պայմանագրի 1.1 կետի դրույթները:

Չի ընդունվել, քանի որ պայմանագրից հրաժարվելը պայմանագրի վաղաժամկետ դադարեցման ձևերից մեկն է: 
Չի ընդունվել, քանի որ ծրագիրը չանցնելը ծրագրի չապահովման  ձևերից մեկն է:
Չի ընդունվել, քանի որ պայմանագրի 2.1.1, 2.1.3 և 2.1.4 կետերում ուղղակի նախատես-ված չեն նախարարության պարտավորությունները:
Չի ընդունվել, քանի որ լրացուցիչ տեղերի նախատեսումը կհանգեցնի լրացուցիչ ծախսերի:

Չի ընդունվել, քանի որ ռազմաուսումնական հաստատության կուրսանտներն ունեն զինծառայողի կարգավիճակ:

Ընդունվել է:

	8.
	Նախագիծը տեղադրվել է www.e-draft.am կայքում՝ հանրային քննարկման նպատակով
	
	


Տ Ե Ղ Ե Կ Ա Ն Ք
«Հայաստանի Հանրապետության պաշտպանության նախարարության կողմից նշված վայրում և պայմաններում զինվորական ծառայություն անցնելու ցանկություն հայտնած  շարքային կազմի պարտադիր զինծառայողներին զինվորական ծառայությունից արձակելիս հաշվարկվող պատվովճարի չափը, տրման կարգը և պատվովճարի տնօրինման ուղղությունները սահմանելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն
	Որոշման նախագիծը համապատասխանում է ՀՀ օրենսդրության պահանջներին:
	Ընդունվել է ի գիտություն:

	2.
	ՀՀ գյուղատնտեսության նախարարություն
	1. Նախագծի 1-ին կետի 2-րդ ենթակետի բ. պարբերությունում նպատակահարմար է դիտարկել նաև այն դեպքերը, երբ պատվովճար ստացողը կարող է որոշում կայացնել բնակելի տուն կառուցելու կամ վերակառուցելու միմիայն ստացվող ֆինանսական գումարի շրջանակներում՝ առանց վարկային ծրագրերին մասնակցելու, ինչը, տվյալ դեպքում, վերջինիս համար հանդիսանում է ֆինանսական միջոցների լրացուցիչ ծանրաբեռնվածություն:
2. Որոշման մեջ նախատեսել պատվովճարի օգտագործման նաև այլ ոլորտներ, ինչը կնպաստի տարբեր բնագավառի մասնագետների շահագրգռվածության բարձրացմանը ծառայության նկատմամբ և հետագայում խթան կհանդիսանա այդ բնագավառների զարգացմանը ևս:
3. Գյուղատնտեսական (ֆերմերային) գործունեության (ներառյալ՝ գյուղատնտե-սական տեխնիկայի լիզինգ) ֆինանսավորման ուղղությամբ պատվովճարի տնօրինման կարգը հստակեցնելու նպատակով կազմակերպել լրացուցիչ համատեղ քննարկում:
	Պարբերությունը խմբագրվել է:

Նախագծում նշված ուղղություն-ները հնչեցվել և հռչակվել են «Ես եմ» ծրագրի հանրային քննարկման ներկայացման շրջանակներում: Գործընթացի հետագա իրականացումը չի բացառում նաև այլ ուղղությունների ներառումը:

Ընդունվել է, համատեղ քննարկման արդյունքներով կարգը լրամշակվել է: 

	3.
	ՀՀ կրթության և գիտության նախարարություն
	Դիտողություններ և առաջարկություններ չկան:
	Ընդունվել է ի գիտություն:

	4.
	ՀՀ տնտեսական զարգացման և ներդրումների նախարարություն
	
	

	5.
	ՀՀ ֆինանսների նախարարություն
	Նախագծի վերաբերյալ առարկություններ չկան՝ պայմանով, նախագծով նախատեսվող ծախսերի ֆինանսավորումն իրականացվի յուրաքանչյուր տարվա ՀՀ պետական բյուջեով ՀՀ պաշտպանության նախարարության համար նախատեսվող ընդհանուր միջոցների հաշվին:
	Ընդունվել է ի գիտություն:

	6.
	ՀՀ ոստիկանություն
	Դիտողություններ և առաջարկություններ չկան:
	Ընդունվել է ի գիտություն:

	7.
	ՀՀ ազգային անվտանգության ծառայություն
	Դիտողություններ և առաջարկություններ չկան:
	Ընդունվել է ի գիտություն:

	8.
	ՀՀ կենտրոնական բանկ
	1. Նախագծից պարզ չէ, թե արդյոք պատվովճար ստացող քաղաքացին կարող է միաժամանակ դիմել երկու ուղղությամբ գումարը հատկացնելու դիմումով: 

5.000.000 դրամը կարող է բավարարել, օրինակ, և 4 տարվա ուսման վարձ վճարելու (պատվովճարի տնօրինման ա) ուղղություն) և գյուղատնտեսական տեխնիկայի լիզինգի ծախսերը (պատվովճարի տնօրինման գ) ուղղություն) հատուցելու համար:  

Առաջարկում ենք հստակեցնել վերոնշյալ դրույթը:
2. Կարգի 12-րդ կետով սահմանված գումարի 20% սահմանափակումը, առաջարկում ենք վերանայել:

Կետում նկարագրված իրավիճակը կարող է տեղի ունենալ, օրինակ, երբ ուսանողը լավ առաջադիմության համար ստանա զեղչ, կամ ազատվի ուսման վճարից: Ուստի, կարելի է դիտարկել, որ պատվովճար ստացող քաղաքացին իր ջանքի շնորհիվ «վաստակել է» վերոնշյալ կետում նկարագրված տարբերությունը:  
3. Կարգի 13-րդ կետով սահմանված «անմիջապես կառուցապատողից բնակարան ձեռք բերելու» սահմանափակումը առաջարկում ենք վերանայել: 

Հաշվի առնելով այն, որ բնակարան անմիջապես կառուցապատողից հնարավոր է ձեռք բերել հիմնականում Երևանում, կամ մի քանի խոշոր քաղաքներում, այս դրույթը սահմանափակում է հեռավոր շրջաններում, փոքր քաղաքներում պատվովճար ստացող քաղաքացու բնակարան ձեռք բերելու հնարավորությունը:
	Ընդունվել է, կարգի 5-րդ կետում խնդիրը հստակեցվել է:

Նշված սահմանափակումը հնարավորություն կտա քաղաքացուն՝ պատվովճարի մնացած գումարն օգտագործել այլ ուղղությամբ:

Ընդունվել է:

	9.
	«Օրենսդրության կարգավորման ազգային կենտրոն» հիմնադրամ
	Նախագծի վերաբերյալ առաջարկում ենք չսահմանափակել պատվովճար ստացող անձանց կողմից պատվովճարի տնօրինման ուղղությունները՝ թույլատրելով վերջիններիս ինքնուրույն որոշել, թե ինչ կարիքների բավարարման համար ծախսել իրենց հասանելիք գումարը:
	Չի ընդունվել, քանի որ «Զինվորական ծառայության և զինծառայողի կարգավիճակի մասին» ՀՀ օրենքի 63-րդ հոդվածի 4-րդ մասի համաձայն պատվովճարի տնօրինման ուղղությունները սահմանում է ՀՀ կառավարությունը:

	10.
	ՀՀ մարդու իրավունքների պաշտպան
	Նախագծի հավելվածով հաստատված կարգի 12-րդ կետի համաձայն՝ ուսման վարձի վճարումները բանկի կողմից իրականացվում են ուսումնական կիսամյակների կտրվածքով: Եթե համապատասխան ուսումնական հաստատության կողմից տրված տեղեկանքի համաձայն ուսումնառության տարիների համար ուսման վարձի ընդհանուր չափը պակաս է պատվովճար ստացող քաղաքացու հաշվին փոխանցված պատվովճարի չափից, ապա դրանց տարբերությունը՝ սակայն ոչ ավելի, քան քաղաքացու հաշվին փոխանցված պատվովճարի գումարի 20%-ը, պատվովճար ստացող քաղաքացու ցանկությամբ և բանկին ներկայացված դիմումի հիման վրա, բաժանվում է ուսումնառության բոլոր ամիսների վրա և յուրաքանչյուր ամսվա համար ստացված գումարը կանխիկ կամ այլ եղանակով բանկի կողմից վճարվում է պատվովճար ստացող քաղաքացուն՝ որպես կենսապահովման ծախս:

Անհրաժեշտ է նշել, որ Նախագծով նախատեսվում է պատվովճարը երեք ուղղությամբ տնօրինելու ուղղություններ, սակայն միայն ուսման վարձի ֆինանսավորման ուղղությամբ պատվովճարի գումարը ավելանալու դեպքում է նախատեսվում տարբերությունը, սակայն ոչ ավելի, քան քաղաքացու հաշվին փոխանցված պատվովճարի գումարի 20%-ը, որպես  կենսապահովման ծախս քաղաքացուն տրամադրելու հնարավորություն:
Բացի այդ, Նախագծով չի նախատեսվում քաղաքացուն հնարավորություն ընձեռել պատվովճարը տնօրինել միաժամանակ մի քանի ուղղությամբ: Հնարավոր են իրավիճակներ, երբ քաղաքացին ցանկություն հայտնի պատվովճարը մասնակիորեն երկու կամ երեք ուղղությամբ տնօրինել:

Միաժամանակ մի քանի ուղղությամբ պատվովճարը տնօրինելու հնարավորություն ընձեռելը կապահովվի քաղաքացու կողմից պատվովճարի չափն ամբողջությամբ օգտագործելը: 

       Ելնելով վերոգրյալից՝ առաջարկում ենք Նախագծում ավելացնել դրույթ՝ քաղաքացուն հնարավորություն ընձեռելով պատվովճարի գումարը տնօրինել Նախագծով առաջարկվող բոլոր ուղղություններով կամ դրանցից երկուսով միաժամանակ:
	Ուսումնառության ֆինանսավոր-ման ուղղության շրջանակում համապատասխան չափով գումար կանխիկացնելու հնարավորության նպատակն է լուծել ուսումնառության ընթացքում ուսանողի կենսապահովման հարցերը: Ուղղությունների միաժամանակյա օգտագործման խնդիրը հստակեցվել է կարգի 5-րդ կետում:



	11.
	Նախագիծը տեղադրվել է www.e-draft.am կայքում՝ հանրային քննարկ-ման նպատակով

«Քաղաքացուն բացառիկ դեպքերում պարտադիր զինվորական ծառայությունից ազատելու կարգը սահմանելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն
	1. Նախագծի 1-ին կետով սահմանված կարգի 1-ին կետի համաձայն՝ կարգով կարգավորվում են Հայաստանի Հանրապետության կառավարության կողմից քաղաքացիներին պարտադիր զինվորական ծառայությունից ազատելու գործընթացի հետ կապված հարաբերությունները: Մինչդեռ, «Զինվորական ծառայության և զինծառայողի կարգավիճակի մասին» ՀՀ օրենքի 21-րդ հոդվածի 5-րդ մասով, ինչպես նաև Նախագծի 1-ին կետով նախատեսվում է սահմանել քաղաքացուն բացառիկ դեպքերում պարտադիր զինվորական ծառայությունից ազատելու կարգը:
2. Կարգի 5-րդ կետի համաձայն՝ Հայաստանի Հանրապետության կառավարության որոշման նախագիծը պաշտոնապես շրջանառության դնելու օրը որոշման նախագիծը տեղադրվում է նաև Հայաստանի Հանրապետության կառավարության պաշտոնական կայքում և Հայաստանի Հանրապետության իրավական ակտերի նախագծերի հրապարակման www.e-draft.am միասնական կայքում՝ հրապարակային քննարկման նպատակով: Հարկ է նշել, որ «Նորմատիվ իրավական ակտերի մասին» ՀՀ օրենքի 3-րդ հոդվածով հանրային քննարկման պահանջ նախատեսվում է միայն նորմատիվ իրավական ակտերի համար, իսկ նախագծում վկայակոչվող ՀՀ կառավարության որոշումն ունենալու է անհատական բնույթ, հետևաբար վերջինիս հանրային քննարկման անհրաժեշտությունը բացակայում է:

3. Նախագիծն անհրաժեշտ է համաձայնեցնել շահագրգիռ մարմինների հետ:
	Ընդունվել է, կարգի 1-ին կետը խմբագրվել է:
Ընդունվել է ի գիտություն: Գտնում ենք, որ հաշվի առնելով նմանատիպ դեպքերի հանրային նշանակությունը, ինչպես նաևև գործընթացի առավել թափանցիկությունն ապահովելու նպատակով նախընտրելի է, որ այն ներկայացվի նաև հանրային քննարկման:
Ընդունվել է:

	2.
	ՀՀ մշակույթի նախարարություն
	Դիտողություններ և առաջարկություններ չկան:
	Ընդունվել է ի գիտություն:

	3.
	ՀՀ կրթության և գիտության նախարարություն
	Դիտողություններ և առաջարկություններ չկան:
	Ընդունվել է ի գիտություն:

	4.
	ՀՀ սպորտի և երիտասարդության հարցերի նախարարություն
	Նախագծի հավելվածի 3-րդ կետի 2-րդ ենթակետի «բ» պարբերության «արվեստի» բառից հետո հանել «և սպորտի» բառերը և նույն պարբերության «հիման վրա» բառերից հետո լրացնել «, սպորտի բնագավառի անձանց պարտադիր զինվորական ծառայությունից ազատման դեպքում՝ միայն Հայաստանի Հանրապետության սպորտի և երիտասարդության հարցերի նախարարությունում քննարկումից հետո՝ Հանրապետության սպորտի և երիտասարդության հարցերի նախարարի միջնորդության հիման վրա» բառերը:
	Չի ընդունվել, քանի որ պարտադիր զինվորական ծառայությունից ազատելու դիմումների քննարկման վարչարարությունը պետք է իրականացվի միասնական ձևաչափով:

	5.
	ՀՀ ֆինանսների նախարարություն
	Դիտողություններ և առաջարկություններ չկան:
	Ընդունվել է ի գիտություն:

	6.
	ՀՀ ոստիկանություն
	Դիտողություններ և առաջարկություններ չկան:
	Ընդունվել է ի գիտություն:

	7.
	ՀՀ ազգային անվտանգության ծառայություն
	Դիտողություններ և առաջարկություններ չկան:
	Ընդունվել է ի գիտություն:

	8.
	«Օրենսդրության կարգավորման ազգային կենտրոն» հիմնադրամ
	Նախագծի վերաբերյալ առաջարկում ենք սահմանել, որ քաղաքացին օրենքով սահմանված պարտադիր զինվորական ծառայությունից ազատվում է ՀՀ պաշտպանության նախարարի հրամանով, այլ ոչ թե ՀՀ կառավարության որոշմամբ:
	Չի ընդունվել, քանի որ «Զինվորական ծառայության և զինծառայողի կարգավիճակի մասին» ՀՀ օրենքի 21-րդ հոդվածի 5-րդ մասի համաձայն նշված իրավասությունը վերա-պահված է ՀՀ կառավարությանը:

	9.
	ՀՀ մարդու իրավունքների պաշտպան
	1. Նախագծով սահմանված հավելվածի 3-րդ կետի 1-ին ենթակետի համաձայն՝ քաղաքացուն օրենքով սահմանված պարտադիր զինվորական ծառայությունից ազատելու հարցը ՀՀ կառավարության կողմից կարող է քննարկվել բացառապես քաղաքացու 25 տարին լրացած լինելու դեպքում:
Անհրաժեշտ է նշել, որ Նախագծով նման սահմանափակում նախատեսելու դեպքում ըստ էության բացառվում է մինչև 25 տարին լրանալը պարտադիր զինվորական ծառայությունից ազատման բացառիկ հիմքեր ունեցող քաղաքացիներին զինվորական ծառայությունից ազատելու հարցի քննարկման հնարավորությունը, մինչդեռ, պետք չէ բացառել այնպիսի իրավիճակներ, երբ մինչև 25 տարին լրանալը քաղաքացին արժանանա բացառիկ դեպքում զինվորական ծառայությունից ազատման իրավունքին: 

Այն դեպքում, եթե Նախագծով նման տարիքային սահմանափակումն ունի որևէ իրավական հիմք կամ պատճառ, ապա Նախագծին կից ներկայացված 
տեղեկանք-հիմնավորման մեջ անհրաժեշտ է նշել այդ մասին:

Ելնելով վերոգրյալից՝ առաջարկվում է Հավելվածի 3-րդ կետի 1-ին ենթակետը հանել:

       2. Հավելվածի 3-րդ կետի 2-րդ ենթակետի համաձայն՝ քաղաքացուն օրենքով սահմանված պարտադիր զինվորական ծառայությունից ազատելու հարցը ՀՀ կառավարության կողմից կարող է քննարկվել բացառապես մինչև տվյալ տարվա մայիսի 1-ը կամ նոյեմբերի 1-ը ՀՀ վարչապետին ուղղված դիմումի կամ համապատասխան միջնորդությունների հիման վրա:
Վերը նշված իրավական ձևակերպումը կարող է խնդիր առաջացնել ՀՀ Սահմանադրության 79-րդ հոդվածով ամրագրված՝ որոշակիության սկզբունքի տեսանկյունից, համաձայն որի՝ հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ:

Կարծում ենք, որ նշված ժամկետները Նախագծում ամրագրելն ուղղակիորեն պայմանավորված է եղել ամառային և ձմեռային զորակոչերի անցկացման ժամկետներով: Հետևաբար, անհրաժեշտ է այդ մասին նույնպես նշել Նախագծում, հակառակ դեպքում, օրինակ, քաղաքացին իրավունք կունենա պարտադիր զինվորական ծառայությունից ազատման նպատակով դիմում ներկայացնել նաև հունիս ամսին:

Ելնելով վերոգրյալից՝ առաջարկվում է Հավելվածի 3-րդ կետի 2-րդ ենթակետը շարադրել հետևյալ կերպ. «տվյալ տարվա ամառային զորակոչից առաջ՝ մինչև մայիսի 1-ը, իսկ ձմեռային զորակոչից առաջ՝ մինչև նոյեմբերի 1-ը ՀՀ վարչապետին ուղղված՝»:

      3. Հավելվածի 3-րդ կետի 2-րդ ենթակետի «բ» պարբերությամբ սահմանված է, որ  քաղաքացուն օրենքով սահմանված պարտադիր զինվորական ծառայությունից ազատելու հարցը ՀՀ կառավարության կողմից կարող է քննարկվել նաև գիտության, կրթության, մշակույթի, արվեստի և սպորտի բնագավառների հեղինակավոր մասնագետների, պետական, քաղաքական և հասարակական գործիչների անհատական կամ կոլեկտիվ միջնորդությունների հիման վրա:
Սույն իրավակարգավորումներում օգտագործվող «հեղինակավոր» և «բացառիկ դեպքերում» ձևակերպումները որոշակի չեն և կարող են գործնականում տարակերպ մեկնաբանությունների առիթ հանդիսանալ։
4. Հավելվածի 6-րդ կետի համաձայն՝ Հայաստանի Հանրապետության կառավարության կողմից քաղաքացուն պարտադիր զինվորական ծառայությունից ազատելու մասին Հայաստանի Հանրապետության կառավարության որոշման նախագծի քննարկումը (քվեարկությունը) իրականացվում է Հայաստանի Հանրապետության կառավարության աշխատակարգով սահմանված կարգով, որի արդյունքներով որոշման նախագիծը չընդունվելու դեպքում դիմումը կամ միջնորդությունը մերժվում է Հայաստանի Հանրապետության վարչապետի կողմից՝ մերժման գրությունում նշելով մերժման հիմքերը:

Անհրաժեշտ է նշել, որ սահմանված չէ քաղաքացուն պարտադիր զինվորական ծառայությունից ազատելու մասին Հայաստանի Հանրապետության կառավարության որոշման նախագծի քննարկման հստակ չափանիշներ, հետևաբար մերժման գրությունումհնարավոր չէ ներկայացնել, թե ինչ հիմքերով է դիմումը կամ համապատասխան միջնորդությունը մերժվել:

Փոխարենը, մերժման գրությունում անհրաժեշտ է ներկայացնել համապատասխան հիմնավորումներ՝ մերժման պատճառների վերաբերյալ:

Ելնելով վերոգրյալից՝ առաջարկում ենք Հավելվածի 6-րդ կետում «հիմքերը» բառը փոխարինել «հիմնավորումները» բառով:
	Գտնում ենք, որ ազատման համար նվազագույն տարիքային շեմ սահմանելն արդարացված է, կից տեղեկանքում նշվել են հիմնավորումները:

Որոշման նախագծում համապատասխան զորակոչերի մասին նշումը նպատակահարմար չէ, քանի որ «Զինվորական ծառայության և զինծառայողի կարգավիճակի մասին» ՀՀ օրենքի 19-րդ հոդվածի 4-րդ մասում ՀՀ կառավարությանն է վերապահված տարեկան ոչ պակաս, քան երկու անգամ (առանց նշելու դրանց սեզոնայնությունը):

Տվյալ պարագայում «հեղինակավոր մասնագետ» եզրույթը վերաբերում է հասարա-կության մեջ հեղինակություն վայելող և համապատասխան բնագավառում ձեռքբերումներ ունեցող անձանց, իսկ «բացառիկ դեպքերում» եզրույթը համապա-տասխանում է օրենքի 21-րդ հոդվածի 5-րդ մասի դրույթներին:

Ընդունվել է, 6-րդ կետում կատարվել է փոփոխություն:

	10.

